
Сабақтың    тақырыбы: Мәтіндерді теру және түзету ережелері
Сабақтың мақсаты:

  Білімділік: Оқушыларға мәтіндік редакторда жұмыс жасауды үйрету, теру және түзету ережелерімен таныстыру, тәжірибелік жұмыстар арқылы білімін шыңдау.

Дамытушылық: Мәтін редактормен жұмыс жасау қабілетін дамыту.
Тәрбиелік: Өз бетімен ізденуге, ұжымдық қарым-қатынасқа, өзін-өзі тәрбиелеуге бағыттау..


Сабақтың түрі: жаңа сабақ.
Сабақтың әдісі: түсіндірмелі-илюстративті.
Сабақтың қолданылатын көрнекті құралдар: компьютер, слайдтар, тапсырмалар,электронды оқулық.

Сабақтың өту барысы:

          І. Оқушыларды ұйымдастыру. Сабаққа дайындығын қадағалап, түгендеу; әр қатарға қойылған суреттер бойынша топқа бөлу. Топ аттары: компьютер, интернет, кітап.

          ІІ. Психологиялық дайындық. Оқушылар бір-біріне шаттық шеңберін құрып сәттілік тілейді.
         ІІІ. Үй жұмысын тексеру. 

1) Сұрақтар 

Мәтін деген не?

Мәтін элементтерін ата?

Абзац ерекшеліктері қандай?

2) Жұмыс дәптеріндегі 4-5-6 тапсырмаларды орындау.
ІV. Ой қозғау.
Интерактивті тақтада көрсетілген суреттердің атауының бас әріптерінен WordPad сөзін шығару.

V. Жаңа сабақ.

Электронды оқулыққа назар аударамыз!

Мәтін теру ережелері:
1. Бас әріпті немесе символды  жоғары регистрден енгізу үшін Shift пернесін басып, жібермей ұстап тұру керек.

2. Егер бас әріппен бірнеше сөз енгізу керек болса – CapsLock пернесін қос.

3. Бір бос орын сөздердің арасына және тыныс белгілерінен  кейін қойылады.

4. Дефис бос орынсыз қойылады. Мысалы: жан-жақты.
5. Ұзын сызықша (тире) алдынан да, соңынан да бос орынмен қойылады: «Блокнот-қарапайым мәтіндік редактор».

6. Даталарды, қысқартылған аты мен әкесінің аты (инициалы) енгізілгенде және ұқсас жағдайларда үзілмейтін бос орын қолданылады.Ол пернелердің Ctrl + Shift + бос орын тізбектемесін терумен орындалады.Мысалы: 2013 ж, 1 қыркүйек, Ш.Уәлиханов.

7. Тырнақшаларға немесе жақшаларға алып жазылған сөздер олардан бос  орынмен ажыратылмайды: «Информатика» журналы, Целининград(қазіргі Астана).
8. Рим цифырларын енгізу үшін латынша бас әріптер қолданылады.Мысалы: XXI ғасырдың басы.

9.  Enter пернесін  абзацтың соңында басады. Жолдарды тасымалдау автоматты түрде жүзеге асады.

Мәтін бойынша жылжыту.
Курсорды мәтін бойынша стрелкалармен, Home(жолдың басы),End (жолдың соңы), Page Up, Page Down(бір бет жоғары немесе төмен) пернелермен жылжытуға болады. Егер құжат беті көп болса, мәтіннің соңына бірден жету үшін Ctrl+End пернелер тіркесімін басамыз.

Түзету ережелеріне жататындар: мәтін фрагментін жою, қосу, жылжыту, көшіру, іздеу және алмастыру жатады.

VІ. Тәжірибелік жұмыс. Оқулық, 160-161 бет. Деңгейлік тапсырмаларды орындау. Үлестірмелі карточкалар
VІІ. Сергіту сәті. Танграмм. Жұмбақтар.

1. Жануарға ұқсас атым бар,
Бағдар  көрсетер затым бар
Кілемше үстінде тұрамын,
Ең қажетті құралмын (тышқан – мышка – mouse)
2. Өзі темір, жаны жоқ.
Ақпаратты сақтап таратқан,
Жұртты өзіне қаратқан. (компьютер – компьютер – computer)
3. Қанша тетік тізілген
Саусағыңды сезінген
Барлық сенің ойыңды
Компьютерге енгізген (пернетақта – клавиатура –  keyboard)
VІІІ. Сабақты қорытындылау. Постер арқылы.

ІХ.Бағалау. Оқушылар жинаған түстеріне бойынша өзін-өзі бағалайды.
Х. Үй жұмысы. 20-тақырыпты оқу. Бақылау сұрақтарына жауап беру.158-162 бет.

ХІ.Тілек ағашы. Оқушылар  өз тілектерін ағаштарына іледі.

